
Република Северна Македонија                                                                                  

  МИНИСТЕРСТВО ЗА ТРУД  И                                                                                            
     СОЦИЈАЛНА ПОЛИТИКА                                                                                                 

             ИП1 Број  16-80                                                                                                                    

         03.07.2020  година                                                                                                              
              С к  о  п  ј  е 
               Инспекторите за социјална заштита од Секторот за инспекциски надзор  во областа на  социјална заштита и заштита на децата при Министерството за труд и социјална политика врз основа на член 338 од Законот за социјалната заштита („Службен весник на Република Северна Македонија” број 104/2019, 146/2019 и 275/2019), (во натамошниот текст: Законот), а за отстранување на недостатоците и неправилностите утврдени со Записник ИП1 број 16-80 од 03.07.2020 година за извршен редовен инспекциски надзор во ЈУ Центар за социјална работа Виница во натамошниот текст: Центарот, застапуван од ВД Директорот Биљана Ѓорѓиева, донесоа
Р   Е   Ш   Е   Н   И   Е
               Се наредува на ВД  Директорот на ЈУ Центар за социјална работа Виница, за отстранување на констатираните недостатоци и неправилности во примената на Законот за социјалната заштита, Законот за семејството, Закон за правда за децата, подзаконските, општите, поединечните и другите акти донесени врз нивна основа, да ги преземе следните мерки во роковите и од страна на одговорните лица:
              1. Примените известувања за деца во ризик да се заведуваат во Регистар за примени известувања за деца и малолетници во ризик, согласно член 24 став 6 од Законот за правда за децата и член 7 став 1 од Правилникот за формата и содржината и начинот на водење на регистарот за примена на мерки на помош и заштита на деца и малолетници во ризик (,,Службен весник на Република Македонија, број 136/2008).
Рок:  30 дена по приемот на решението   
              2. Центарот да изврши усогласување со законските одредби во поглед на планот за работа со корисникот, односно да изготви план со мерки и активности за индивидуална работа со детето и родителот или родителите, односно старателот или старателите, согласно член 27 став 1 од Законот за правда за децата.
    Рок:  30 дена по приемот на решението 

             3. Центарот по приемот на известување или друго сознание да го повикува  на разговор детето во ризик, неговите родители или старатели во рок од 15 дена и да покренува постапка за утврдување на фактичките околности на конкретниот настан или состојбата на ризикот,  согласно член 25 став 1 од Законот за правда на децата.

   Рок:  30 дена по приемот на решението 

            4. Центарот, односно стручниот тим, најдолго во рок од десет дена по донесувањето на планот со мерки и активности за индивидуална работа со детето  и родителот, односно старателот, да разговара по вторпат со родителите, односно старателот со кои живее детето во ризик,  со цел  непосредно да се увери дали  тие можат да водат грижа за детето и дали можат да бидат отстранети причините за неговото однесување и состојбата на ризик и  да ги предупредува родителите односно старателите за натамошните последици од несоработувањето со Центарот во спроведувањето на мерките на помош и заштита, односно да се состанува со родителите или старателите најмалку еднаш месечно,  согласно член 28 став  1 и 2 од Законот за правда за децата.  
      Рок:  30 дена по приемот на решението 
           5. Во случај кога правното мислење за случајот што адвокатот го дава во писмена форма, да го содржи особено описот на дејствието предвидено како кривично дело, фактичките и правните елементи на случајот, односно ако се работи за дете во ризик над 14 години, Центарот во рок од седум дена да го известува  надлежниот судија за деца, согласно член 26 став 2 и 3 од Законот за правда за децата.

       Рок:  30 дена по приемот на решението
             6. Се задолжува директорот на Центарот, веднаш по истекот на рокот определен за извршување на инспекциските мерки, а најдоцна во рок од три дена писмено да ги извести инспекторите за социјална заштита од Секторот за инспекциски надзор во областа на социјалната заштита и заштита на децата, дали се извршени инспекциските мерки определени за отстранување на констатираните неправилности во работата на Центарот, согласно член 334 став 4 од Законот за социјалната заштита.

             Жалбата не го задржува извршувањето на решението согласно член 340 став 2 од  Законот.                                                                                                                                                                                                    
О б р а з л о ж е н и е
              Инспекторите за социјална заштита од Секторот за инспекциски надзор  во областа на  социјална заштита и заштита на децата при Министерството за труд и социјална политика, извршија редовен инспекциски надзор во ЈУ Центар за социјална работа Виница на ден 02.07.2020 година.
Инспекцискиот надзор е извршен над применувањето и спроведувањето на Законот за социјалната заштита, Законот за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014 и 150/2015), Законот за правда за децата („Службен весник на Република Македонија” број 148/2013, 152/2019 и 275/2019), подзаконските, општите, поединечните и другите акти донесени врз нивна основа. 
За извршениот инспекциски надзор и констатираната состојба, инспекторите составија записник ИП1 број   16-80 од 03.07.2020 година.
              Согласно член 338 од Законот се донесе решение како во диспозитивот.           
                     Решено во Секторот за инспекциски надзор во областа на социјална заштита и заштита на децата при Министерството за  труд и социјална политика на ден 03.07.2020 година под ИП1 број 16-80. 
             Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 15 дена од денот на приемот на решението.      
                 Жалбата се таксира со 250,00 (двесте и педесет) денари  административни таксени марки и се поднесува во два примероци.              
                                                                                            Инспектори за социјална заштита:
                                                                                            Соња Налбанти Димоска

                                                                                            Мијалче Стојанов


